
IV Yazı

Kazax xanlarının
Qanun Toplusu

Esim xan (1598-1628) Kazax 
xanlarının Qanun toplusunu hazır- 
latmışdı.Hakimiyyətde olduğu 30 il 
ərzində daxili çəkişmələrin şahidi 
olan Esim xan yeni qanunlar yazıl­
ması ilə siyasi sistemin dəyişməsi­
nə səbəb o/ur.Qanunlar-“Esim xa­
nın əski joh» “Esim sakjan əski joT 
“Esim xanın qədim yolu“ adlı Ana 
Yasa kitabında yazılır.Qanunverici 
orqan hakimiyyəti kimi isə Məslə­
hət (Maslixat) yaradılır.Maslixatın 
verdiyi qanunlardan biri də Çingiz 
xanın qanun kitabından götürülmüş 
nəsi, şəcərə, cüz qanunu olur.

Qanunların hazırlanmasında 
isə Tolebek,KazıbekvəAytekebek 
yaxından iştirak ediriər.Qanunlara 
görə yuxan hakimiyyəti Xan idarə 
ədirdi.Bu qanunlarda törətdiyi qa­
nunsuz əməllərə görə cinayətkaria- 
nn cəzalandırılması da xüsusi yer 
tuturdu.Cəzadan qurtulmaq istəyən 
müttəhim кип ödəməli idLKunun 
məbləği cinayət törədənin ve zərər- 
çəkmişin yaşayış səviyyəsinə uy­
ğun olaraq təyin edilirdi.Məsə- 
lən,bir nəfər kişi öldürən şəxs 100 
qoyun, qadın öldürən isə 50 qoyun 
verərək canını cəzadan qurtara bi- 
lərdi.Sultan və ya Xocaian öldürən 
7 adama düşən pay qədərkun ödə­
məli idi.

Məsləhətin ildə bir dəfə keçiri­
lən Qurultaylarında silahsız gələn 
nümayəndə iclaslara buraxılmır­
dı.Qohum evliliyi qəti yasaqlanır­
dı.Qan qohumları ilə 7 arxa dönə­
nədək evlənmək olmazdı.13 yaşı 
olan şəxs artıq cinayət məsuliyyəti­
nə cəlb oluna bilərdi.Eyni zamanda 
ailə nigahlarına da 13 yaşında gir­
məyə icazə verilirdi.Bu qanunlar 
Kazax xanlığının hakimiyyətinin 
bərqərar olduğu bütün ərazilərdə 
tətbiq olunurdu.

Kenesan xan
Kenesarı xan (Kazaxca Kene­

san Kasımulı;1801,Orta Cüz (Orta 
Juz-1847,indiki Qırğızıstan ərazin­
də şəhid olmuşdur).

1802-ci ildə anadan olmuş Ke- 
nasarı Qasım Xan oğlunun adı və 
soyadlannda Kine Sarı Sultan,Ke- 
nesarı Qasımov kimi yazır- 
lar.O,məşhur Kazax xanı Abılay xa­
nın nəslindəndir.

Kazan xanlığı (1438-1552) və 
Həştərxan (1466-1556) xanlığını iş­
ğal edən Rusiya sərhədlərini cənu­
ba və şərqə doğru genişləndirdi.La- 
kin rusların yeni əraziləri idarə edə 
biləcək nə məmurları vardır nə də 
ordusu.Buna görə də Hindistan və 
Çindən gələn karvan yollarını nəza­
rətdə saxlamaq üçün qalalar tikə­
rək kiçik hərbi birliklərini həmin qa­
lalarda yerləşdirməklə həmin kar­
van yollarını nəzarətdə saxla­
yır,həm də bölgənin dağınıq və ki­
çik yerli idarəçilərini özlərinə tabe 
etdilər.

Rusiya imperiyası 1731-ci ildə 
kazaxların Kiçik Çüzünün xanı Ebul 
Hayr (Əbül Xeyir) Rusiya təbəəliyi­
ni qəbula məcbur etdi.

1750-ci ildən sonra Rusiya qa­
lalarının sayını sürətlə artırmaqla 
yanaşı,onların müdafiə qabiliyyətini 

də artırdı.Kazaxlar isə pəra­
kəndə və kiçik dəstələr şək­
lində də olsa,ruslara müqa­
vimət göstərirdilər.

Zəifləmiş, mərkəzi hö­
kumətlərini itirmiş xalqlar 
Rusiyanın getdikcə onların 
torpaqlarını işğal etməsi- 
nə,hərəkətlərinin məhdud- 
laşdırılmasına etiraz etsələr 
də,güclü düşmənə qarşı 

sərt və qəti mübarizə apara bilmir- 
dilər.1785-1797-ci illərdə Kiçik 
Cüzdən Batır Sarım adıyla məşhur­
laşan Sırım Datoğlunun öndərliyi 
ilə Rusiyaya qarşı üsyan baş ver­
di.Üsyan qəddarlıqla yatırıldı.Bun­
dan sonra kazaxlar İsatayın rəhbər­
liyi ilə yeni üsyana qalxdılar.Cəmi 
üç il davam edən bu üsyan az vaxt 
içərisində sürətlə yayıldı.İsatay rus­
lar tərəfindən aldadılaraq öldürül­

dü. 1812-ci ildən başlayıb 1827-ci 
ilə qədər davam edən Bükey Orda 
hərəkatını da Rusiya yatırdı. 1822-ci 
ildə Rusiya Kiçik və Orta Cüzdə 
(Juzda) xan hakimiyyətini və xan­
lıqları ləğv etdi.1836-1837-ci illərdə 
İ.Taymanov və M.Ötemisovun baş­
çılıq etdiyi kazax üsyanlarını da rus­
lar yatırdılarJuz (Cüz) kazaxca “or­
du” və yüz (sayı) deməkdir.Dəşt-i 
Qıpçaq bölgəsindəki üç əsas kazax 
icmasının nəzarət etdiyi ərazilər be­
lə adlanırdı.

Bundan az sonra kazax çöllə­
rində Rusiya əleyhinə yeni bir hərə­
kat başladı.Bu hərəkata son kazax 
xanı Kenesan xan başçılıq edirdi.

Kenesan atası Qasım xan və 
böyük qardaşı Sarcan öldükdən 
sonra milli mübarizənin başına kəç- 
di.O,1820-1830-cu illərdəki üsyan­
lardan özünə dərs götürdü və аул- 
аул üsyanlann heç bir nəticə ver­
məyəcəyi nəticəsinə gəldi.

Rusiyanın gündən-günə daha 
da gücləndiyini,qalalarının möh­
kəmləndirdiyini,ordusunu və təchi­
zatını yaxşılaşdırdığını görür- 
dü.Yaxşı bilirdi ki,nizami ordu,mər­
kəzləşmiş hakimiyyət olmadan 
düşmənə qalib gəlmək olmaz.Odur 
ki,gücünü iki istiqamətə yönəltdi.Bi- 
rincisi.rus hərbi birliklərinə,qalaları­
na və karvanlarına qəflətən basqın 
edərək sonra da gözdən yayın­

maq.İkincisi,Kazaxlar arasında 
mövcud olan Böyük,Orta və Kiçik 
Cüzləri-tayfaları, eləcə də Türküs- 
tandakı kiçik hakimləri bir mərkəz­
də birləşməyə məcbur etmək.

Kenesan Qasımoğlu ruslann al­
dadaraq öldürdüyü İsatayın döyüş­
çülərini də öz tərəfinə çəkdi.Onun 
başladığı hərəkat ilk günlər nə işğal­
çıya qarşı savaşı,nə də üsyanı xatır- 
ladırdı.Kənesann dəstəsi sanki bir 
yolkəsən idi. Onlar Rus qalalannın 
zəiflərini,karvanlann az mühafizə 
olunanını seçərək oraya basqın 
edirdilər.Basqını uğurla başa vur­
duqdan sonra qənimətidə götürüb 
geniş kazax çöllərində “yoxa “çıxır­
dılar.

Rus hərbi birlikləri Kenesann 
dəstəsini axtara-axtara əldən düşür, 
sonra da uğursuzcasına gəri dönür- 
dülər.Bu döyüş taktikası ilə Kərıesa- 

n həm silah və hərbi sursat əldə et­
miş olur,həm də rus hərbi birliklərin­
də bir səksəkə, qonar yaradırdı.

1841-1847-ci illər Kenesarının 
Rusiyaya qarşı apardığı mübarizə­
nin ən yüksək mərhələsi olmuş- 
dur.Bu illərdə o cəsur və qorxmaz 
bir savaşçı,bacarıqlı sərkərdə siya­
sətçi və diplomat olduğunu da gös­
tərmişdir.

Kenesarı səriştəli,uzaqgörən 
bir lider idi və bu məziyyət döyüş­
lərdə onun qələbə çalmasına kö­
məklik göstərirdi.Hələ 35 yaşında 
olarkən Aktav ətrafında rus qoşun­
ları ilə qarşılaşır və düşməni məğ­
lub edərək xeyli miqdarda silah-sur­
sat əldə edir.Bu qələbə onu yeni 
açıq savaşlara ruhlandırır.26 aprel 
1838-ci ildə Akmola qalasına hücu­
ma keçərək qısa mühasirədən son­
ra oranı alır.

Kenesarının bu qələbəsi Rusi­
yanın hakim dairələrini bərk nara­
hat etsə də,onun hücumlarının qar­
şısını ala bilmiriər.Kenesarının rəh­
bərlik etdiyi dəstələr Akmolan Tor- 
qaya qədər olan ərazini Rusiya iş­
ğalından azad edərək güneyə doğ­
ru irəliləyir.

Kenesarı savaşları qələbə ilə 
başa vurmaq üçün daxildə sərt inti­
zam yaratmağa çalışırdı.Rusiya ilə 
işbirliyində olan boy-tayfa bəylərini 
cəzalandırır,həmçinin qonşuluqda­

kı kiçik xanlıqlarla möhkəm diplo­
matik münasibətlər yaradırdı.Kene- 
sarı xan Türküstan dövlətləri Buxa­
ra Əmirliyi (1785-1920),Xivə Xanlı­
ğı (1511-1920), Kokand Xanlığı 
(1709-1876) və Çin ilə diplomatik 
və dostluq münasibətləri qurur.Or- 
duda da islahatlar aparır.Nizami or­
du və kəşfiyyat təşkilatı yaradır.

Orta və Kiçik Cüzü (Juzu) özü­
nə tabe etdikdən sonra Kenesarı 
özünü bütün kazaxların xanı elan 
edərək 1841-1847-ci illərdə bütün 
Kazaxıstanı idarə edir.Bu səriştə­
li,uzaqgörən xan ruslarla apardığı 
bütün döyüşlərdən qələbə ilə çı- 
xır.Xivə xanı və Buxara əmiri də 
ona hərbi yardımlar etməyə başla­
yırlar. 1844-cü ildə Yekatirina qəza­
sını da ələ keçirə bildi.

Ruslar 1844-cü ildə böyük qüv­
və toplayaraq Kenesarı xanın üzəri­

nə hücuma hazıriaşıriar.Kenesarı 
xan onunla ittifaqa girməyən,hər tə­
rəfdən ruslara yardım göstərən Ko­
kand xanını cəzalandırmaq üçün 
1845-ci ildə yürüşə başlayır.Bun- 
dan xəbər tutan ruslar quzey­
dən,Baykal gölü tərəfdən Kazaxıs- 
tana hücuma keçir.Ruslaria Kokand 
xanlığının hətbi qüvvələri arasında 
mühasirədə qalan Kenesarı xan 
qırğızlara kömək üçün müraciət 
edir.

Lakin istəyinə nail ola bil- 
mir.Çünki ruslar qırğızları aldada­
raq inandırmışdı ki, Kenesarı xan 
Çinlə ittifaqa girib. Kokand xanlığını 
özünə tabe etdikdən sonra qırğızla­
rın üzərinə yürüş təşkil edəcək.Düş­
mənin bu hiyləsinə inanan qırğızlar 
Kenesarıya kömək etməməklə həm 
kazaxların həm də özlərinin Rusiya 
İmperiyasının işğalı altına düşməsi­
nə şərait yaratmış olurlar.

Kazaxların milli şüurunun oyan­
masına böyük təsir göstərmiş Ke- 
nesarı xan 1847-ci ildə 15 min nə­
fərlik ordusu ilə Qırğızıstana hərə­
kət etdi.Hər zaman mərdliklə döyü­
şən sərkərdə bu dəfə də prinsipinə 
sadiq qaldı.Böyük Kazax çöllərini 
dağlarını yaxşı tanıyan,mühasirəni 
yararaq qaçmaq imkanı olan Kene- 
sarı Qasımoğlu sonadək döyüşü 
davam etdirdiı Kenesarı Xan 1847- 
ci ildə Qırğızıstan ərazisində tutu-

lub.Həmin vaxt o, 15 minlik qoşunla 
Qırğızıstan ərazisinə girib- 
miş.Onun kəsilmiş başını Qırğız 
Xanı Ormon sədaqət əlaməti olaraq 
mum möhürlü bir məktubla Sibir 
general-qubernatoru Qorçakova 
hədiyyə olaraq göndərilib.Kenesarı 
xan Türk tarixində Toqum adında 
xan olub.Savaşda doqquz övladı 
ölüb.Sonradan bu hadisə haqqında 
“Toqız sarı”, “Doqquz sarı” adlanan 
epos yarandı.Kenesarı xan Kazax 
xanlığını 1841-1847-ci illərdə idarə 
etmiş son xan olaraq tarixə keçdi.

Kazax xanlığının 
vərəsəti və irsi

Türküstan şəhəri 1864-cü ildə 
Kokanddan ayrılmaq istəsə də,uğur 
qazana bilmir.Şəhər eyni il,12 iyun 
1864-cü ildə rusların əlinə keçir.Bu 
arada Abılay xanın nəvələrindən və

Kenesarı xanın oğlu Sadık Törə də 
Türküstanın rusların əlinə keçmə- 
məsi üçün adam toplayıb döyüşə 
qoşulur.

Kazax xanlığı 1465-1847-d il­
lərdə mövcud olaraq Kazax dövlət­
çiliyinin yaranmasında və millətinin 
formalaşmasında əsas roll oyna- 
dı.Güdü dövründə 3,2 mln km2 əra­
zini əhatə ədirdi.Kenəsan XVIII əsr­
də sözün əsil mənasında dövlət 
aparatı qurdu.Döviətin başçısı Xan 
idLXanın yanırıda məhkəmə,diplo­
matik, hərbi məsələlər üzrə vəzifələr 
formalaşdı.Dövlətin xəzinəsini dol­
durmaq üçün vergi sistemi yaradıl­
dı. Yuxan Məhkəmə hakimiyyətti 
xana məxsus idi.Daimi ordu yara­
dıldı.Kazax millətinin hüququ 
ümumdövlət maraqlan ilə əyniləşdi- 
rildi.Kazax xan sülaləsinə mənsub 
Abdulqafar Janbosınov 1916-cı ildə 
Rusiya İmperiyasına qarşı hərəkat 
başlatmış bir Ц 1917-ci ilə qədər hə­
rəkatın lideri olmuşdu.Kazaxıstan 
da 2015-ci ildə sentyabnn 11-də 
Kazax xanlığının 550 illik yubiley 
tədbirləri kəçirilmişdir.1465-ci ildə 
əsası qoyulan Kazax xanlığı sonra­
kı dövrdə daha da qüdrətlənə- 
rək,Kazaxıstanda milli mədəniyyə­
tin,dövlətçilik ənənələrinin forma- 
laşmasında,qorunmasında və inki­
şafında mühüm rol oynayıb.

Son


